
Mga Payo para sa Mga 
Pampinansiyal na Transaksiyon

Mga Pangunahing Batas Pampederal na Proteksiyon sa Konsumidor 
Ang mga pangunahing batas pampederal na nangangasiwa sa mga pampinansiyal na institusyon at 
nagpoprotekta sa mga indibidwal sa kanilang mga ginagawang pampinansiyal ay: 

 Batas ng Katotohanan sa Pagpapautang (Truth in Lending Act) ay nag-aatas sa isang nagpapautang 
na sabihin sa iyo kung magkano ang halaga ng paghiram ng pera upang maikumpara mo ang mga kondisyon ng 
kredito na iniaalok ng mga iba’t-ibang nagpapautang.

 Batas ng Makatarungang Kredito at Paghahayag ng Pagsingil na Kard (Fair Credit and Charge Card 
Disclosure Act) ay nag-aatas sa isang nagpapautang na nag-aalok sa iyo ng kredit kard na sabihin sa iyo ang taunang 
antas ng porsiyento (annual percentage rate, APR), ang halaga ng anumang taunang kabayaran, at kung ikaw ay may 
palugit na panahon upang bayaran ang iyong kuwenta bago magkaroon ng patong ang pampinansiyal na singil.

 Batas ng Makatarungang Pag-uulat ng Kredit (Fair Credit Reporting Act) ay nag-kokontrol kung paano 
iniingatan ang iyong kasaysayan ng kredit (paano mo binabayaran ang iyong mga kuwenta) ng mga kawanihan 
ng kredito at ginamit ng mga nagpapautang.

 Batas ng Pantay-pantay na Pagkakataon sa Kredit (Equal Credit Opportunity Act) ay ipinagbabawal 
ang mga nagpapautang na magdiskrimina sa mga transaksiyong pang-kredito base sa ilang mga personal na 
katangian kagaya ng lahi, kulay, relihiyon, pambansang pinagmulan, kasarian, estadong pang-matrimonyal, 
edad, dahil ikaw ay tumatanggap ng pampublikong tulong o dahil ginamit mo ang iyong karapatan sa ilalim ng 
Batas ng Proteksiyon sa Kredit ng Konsumidor (Consumer Credit Protection Act).

 Batas ng Mga Makatarungang Kasanayan ng Pagkolekta ng Utang (Fair Debt Collection Practices 
Act) ay nagsasaad ng mga tuntunin na dapat sundin ng isang nangongolekta ng utang kung nagsisikap 
mangolekta ng utang sa isang konsumidor.

 Batas ng Proteksiyon ng Utang sa Equity ng Bahay ng Konsumidor (Home Equity Loan Consumer 
Protection Act) ay nag-aatas sa nagpapautang na magbigay sa iyo ng kumpletong impormasyon tungkol sa 
planong utang sa equity ng bahay na iniaalok – una kung ikaw ay makatanggap ng aplikasyon at muli bago mo 
unang gamitin ang linya ng kredit.

 Batas ng Pag-aari ng Bahay at Proteksiyon sa Equity (The Home Ownership and Equity Protection 
Act) ay nag-aatas ng mga paghahayag at pagpapataw ng mga substantibong limitasyon ng mga transaksiyon sa 
mortgage na may mga sisingilin o babayaran na mas mataas sa pihong porsiyento o halaga. Iniaatas din nito ang 
mga paghahayag tungkol sa mga potensiyal na mga gastos sa kabaligtaran na mga mortgage.

 Batas ng Makatarungang Pabahay (Fair Housing Act) ay ipinagbabawal ang mga nagpapautang na 
magdiskrimina laban sa iyong pag-utang ng real estate mortgage o pagpapaayos ng bahay base sa lahi, kulay, 
relihiyon, pambansang pinagmulan, kasarian, estado ng pamilya, o kapansanan.

 Batas ng Mga Pamamaraan ng Pagsasaayos ng Pingkas (Real Estate Settlement Procedures Act) 
ay nagpapahayag na ang mga nagpapautang ay dapat magbigay sa mga bumibili ng impormasyon tungkol sa 
mga gastos na kinakailangan upang saraduhan ang isang utang sa mortgage. Pinoprotektahan din nito ang 
mga konsumidor sa mga hindi kailangang matataas na gastos sa pagsasaayos ng pingkas sa pamamagitan ng 
pagbabawal ng mga pihong kasanayan sa negosyo. Ito ay naaangkop kung ikaw ay kumuha o mag-refi nance ng 
utang na pinagtibay ng pingkas kagaya ng isang utang sa mortgage o utang sa equity ng bahay.

 Batas ng Makatarungang Pagsingil ng Kredit (Fair Credit Billing Act) ay nag-aatas sa nagpapautang na 
kaagad iwasto ang kamalian sa kuwenta ng iyong kredit kard.

 Batas ng Pinabilis na Pagkakaroon ng Mga Pondo (Expedited Funds Availability Act) ay nililimitahan 
kung gaano katagal na maaaring ipagpaliban ng isang bangko ang paggamit ng mga pondo na iyong idineposito 
sa isang kuwenta.

 Batas ng Katotohanan sa Mga Naimpok (Truth in Savings Act) ay nag-aatas sa mga nagpapautang na 
ibunyag ang mga kondisyon ng kanilang kuwenta ng deposito sa pare-parehong paraan.

 Batas ng Elektronikong Paglipat ng Pondo (Electronic Fund Transfer Act) ay nililimitahan ang 
pananagutan ng isang indibidwal kung ang kanilang kard ng ATM ay nawala o ninakaw at nagpapatawag ng 
imbestigasyon at pagwasto ng mga kamalian na ginawa sa iyong kuwenta. 

Mga Payo para sa Mga Pampinansiyal na Transaksiyon
Ang mga sumusunod na impormasyon ay ipinagkakaloob ng Departamento ng Mga Pampinansiyal na 
Institusyon ng California upang ikaw ay tulungan kung naghahanap ng mga pampinansiyal na serbisyo mula sa 
isang bangko, unyong pang-kredito, pag-iimpok at pagpapautang o iba pang mga pampinansiyal na institusyon.  

♦ Intindihin ang iyong mga karapatan bilang isang konsumidor.
Bago ka pumirma ng anuman, hilingin sa pampinansiyal na institusyon na ipaliwanag ang anumang mga 
kabayaran, termo o kondisyon na hindi mo maunawaan. May mga batas para sa  proteksiyon sa konsumidor 
na nangangasiwa sa mga pampinansiyal na institusyon at nagpoprotekta sa mga indibidwal sa kanilang mga 
ginagawang pampinansiyal. Tingnan ang listahan ng mga pangunahing batas pampederal na  proteksiyon sa 
konsumidor  sa likod ng polyetong ito.

♦ Pag-aralan kung saan pupunta para sa tulong mula sa mga namamalakad ng mga pampinansiyal na 
institusyon. 
Maraming regulasyon ang nagkakaloob ng proteksiyon sa konsumidor para sa parehong  tradisyonal 
at online na pampinasiyal na transaksiyon. Kung ikaw ay mga katanungan o pagsasa-alang-alang, 
una subukang kumuha ng mga sagot mula sa iyong pampinansiyal na institusyon. Kung hindi ka pa rin 
nasisiyahan, kontakin ang Departamento ng Mga Pampinansiyal na Institusyon ng California, Consumer 
Information Desk, sa pamamagitan ng pagtawag sa 1-800-622-0620 o pumunta sa Web site sa www.
dfi .ca.gov. Maaari kang makakuha ng impormasyon tungkol sa mga institusyong pinapangasiwaan ng 
Departamento o makatanggap ng impormasyon tungkol sa pagharap ng reklamo ng konsumidor.

Kung ikaw ay may mga katanungan tungkol sa mga pampederal na pinapangasiwaang pampinansiyal na 
institusyon o pampederal na mga regulasyon, ang mga sumusunod na mga ahensiya ay maaaring makatutulong: 

Pampederal na Korporasyon ng Seguro ng Deposito (Federal Deposit Insurance Corporation) – 
nagkakaloob ng seguro sa mga kuwenta para sa bangko at mga asosayon sa pag-iimpok at pagpapa-utang. 
877-ASK-FDIC (877-275-3342) o (415) 546-0160.
Pampederal na Bangko ng Reserba ng San Francisco (Federal Reserve Bank of San Francisco) – 
pinapangasiwaan ang mga kasaping bangko, parehong pang-estado at pambansa, at mga mga kompanyang 
humahawak ng mga ari-arian ng bangko. 800-227-4133 o (415) 974-2967.
Opisina ng Komptroler ng Pananalapi (Offi ce of the Comptroller of the Currency) – pinapangasiwaan 
ang mga kasaping bangko at mga pampederal na sangay ng mga bangkong banyaga. 1-800-613-6743 o 
(415) 545-5976.
Opisina ng Pangangasiwa sa Pagkamatipid (Offi ce of Thrift Supervision) – pinapangasiwaan ang mga 
pampederal na mga asosasyon ng pag-iimpok at pagpapautang. 1-800-842-6929.
Pambansang Nangangasiwa sa Unyong Pang-Kredito (National Credit Union Administration) – 
pinapangasiwaan ang mga pampederal na unyong pang-kredito. 1-800-755-5999 o (925) 363-6200.

♦ Patunayan na ang iyong mga deposito ay nakaseguro.
Upang mapatunayan ng estado ang pagkaseguro ng bangko, hanapin ang pamilyar na logo ng FDIC o ang mga 
salitang “Member FDIC” (kasapi ng FDIC) o “FDIC Insured” (Nakaseguro sa FDIC). Maaari mong mahanap ang 
isang institusyon sa pamamagitan ng pagpunta sa bahay pahina ng FDIC sa www.fdic.gov at pipiliin ang “Is My 
Bank Insured?” (Nakaseguro ba ang Aking Bangko?) Kung ang iyong bangko ay hindi makikita sa listahang ito, 
kontakin ang FDIC Division of Compliance and Consumer Affairs sa 800-934-3342. Ang mga deposito ng Unyong 
Pang-Kredito ay nakaseguro sa Pambansang Nangangasiwa ng Unyong Pang-Kredito (National Credit Union 
Administration o NCUA). Sila ay maaaring kontakin sa pamamagitan ng pagtawag sa 800-827-9650.

♦ Gumamit ng isang lisensiyadong tagapaghatid kung nagpapadala ng pera sa mga bansang banyaga.
Ang mga konsumidor ay maaaring magpadala ng pera sa mga bansang banyaga sa pamamagitan ng bangko, 
pag-iimpok at pagpapautang at mga unyong pang-kredito. Ikaw ay maaari ring gumamit ng isang lisensiyadong 
tagapaghatid o ahente upang magpadala ng pera sa ibang bansa. Alamin kung ang tagapaghatid ng pera na 
binabalak mong gamitin ay lisensiyado sa pamamagitan ng pagtsek sa Web site ng Departamento ng Mga 
Pampinansiyal na Institusyon sa www.dfi .ca.gov/consumer services. Bilang karagdagan, maaari kang magsagot 
ng isang pormas ng reklamo o magsumbong ng di-lisensiyadong tagapaghatid sa Web site ng Departamento. 
Ang mga tagapaghatid ng pera ay dapat magbigay ng resibo sa konsumidor.

♦ Panatiliing pribado at ligtas ang iyong personal na pagkakakilanlan.
Protektahan ang iyong impormasyon ng kuwenta. Huwag kailanman magbigay ng personal o kredit kard 
na impormasyon sa telepono,maliban kung ikaw ang nagpasimula ng tawag at alam mong ang negosyo ay 
mapagkatitiwalaan. Punitin o pilasin ang mga alok na kredit na aprobado na, mga resibo at iba pang mga 
personal na impormasyon na nag-uugnay sa iyong pangalan sa mga numero ng kuwenta. Huwag isulat ang 
iyong numero ng personal na pagkakakilanlan (personal identifi cation number, PIN) sa iyong kard na ATM o 
debit. Huwag isulat ang iyong numero ng panlipunang seguridad o numero ng iyong kuwenta sa kredit kard 
sa tseke. Huwag dalhin ang iyong kard ng Panlipunang Seguridad, passport o sertipiko ng kapanganakan 
maliban kung kailangan mo ito sa araw na iyan. 

Maaari kang umorder ng kopya ng iyong ulat ng kredit mula sa tatlong ahensiyang nag-uulat kada taon upang 
masigurado na ang lahat na impormasyon ay tama, lalung-lalo na ang iyong pangalan, adres, at numero 
ng Panlipunang Seguridad. Tingnan ang mga palatandaan ng pagdaraya, kagaya ng mga di-awtorisadong 
aplikasyon, hindi pamilyar na kuwenta ng kredit, mga tanong sa kredit at hindi pagtupad at kapabayaan na 
hindi mo nilikha. Ang mga ulat ng kawanihan ay nagkakahalaga ng $8 bawat isa. Ngunit, kung ikaw ay hindi 
inaprubahan sa kredit, ikaw ay karapat-dapat ng isang libreng ulat. 

Upang umorder ng ulat ng kredit sa kawanihan, tumawag sa: 
• Trans Union Credit Services 800-888-4213 
• Equifax Credit Services 800-685-1111 
• Experian Credit Services 888-397-3742

♦ Protektahan ang iyong pagkapribado.
Kung ang anumang institusyon ay magbabahagi ng impormasyon sa mga kompanya sa labas, ito ay dapat 
magpadala sa kustomer ng pahayag na nagpapaliwanag kung paano pinapangasiwaan ng institusyon ang 
impormasyon nito at  magbigay sa mga kustomer ng pagpipilian na “piliing-maalis” (opt-out). Maaari mong 
piliing maalis kahit kailan. Ang mga karagdagang pagpiling-maalis na mga payo: Kahit maraming konsumidor 
ang nagpapasalamat sa kaginhawahan at serbisyo ng kustomer sa pangkalahatang direktang koreo, pinipili 
ng mga ilan ang hindi tumatanggap ng aprobado nang pantustos o kredit. Kung ayaw mong tumatanggap 
ng mga alok ng aprobado nang pantustos o kredit mula sa ibang institusyon, maaari mong piliing-maalis na 
tumatanggap sa mga alok sa pamamagitan ng pagtawag sa 888-5-OPT-OUT (888-567-8688).    


